
Тема: Предметның билгесен белдерә торган сүзләр.Сыйфат.
Максатлар: 1) предметның билгесен белдерә торган сүзләрне танырга һәм аерырга, аларга дөрес сорау куярга өйрәтү;
 2) укучы​ларның иҗади активлыгын арттыру;
 3) матур, тулы җөмләләр белән җавап биререргә өйрәтү.
Дәрес барышы 
I. Оештыру өлеше.

Балалар, кәефегез ничек? Әйдәгез килгән кунакларга, бер-беребезгә тәмле сүзләр әйтик әле. ( Исәнмесез ) Иптәшләрегезгә карап елмаю да бүләк итсәгез, кәефегез күтәренке булыр, әйдәгез, елмаеп алыйк“
Тел дигән дәрья бар,

Төбендә энҗе-мәрҗән бар.

Белгәннәр чумып алыр,

Белмәгәннәр коры калыр”.

Мин дә сезне, белем дәрьясына чумып, андагы хәзинәне табарга чакырам. Сез әзерме?

- Ә хәзер без Идрис Туктарның "Өлгер" исемле хикәясен тыңлап китәрбез. Өлгер белән без икәү дус.
Беркөн мин Өлгерләрдә кунакта булдым. Өлгер белән аның әнкәсе шулай сөйләшеп алдылар:
· Балам, су алып кайтчы. Утын да кертәсе бар икән.
· Су да алып кайттым, утын да керттем, әнкәй,
Бик хуп, балам, күрми дә торам икән.
Ә керткән утының кайда соң?
-
Утынны мин, әнкәй, аунап ятмасын дип, мичкә тутырып та куйдым инде.
-
Минем эшләрем кимегән икән. Кая, алай булгач, пальто төймәңне ныгытып алыйм, төшеп калмасын.
-
Мин ул төймәне үзем ныгыттым инде.
- Менә рәхмәт, балам...
Өлгер белән без дус дигән идемме әле мин сезгә? Дөрес. Шулай булгач, миңа да эштә Өлгер артыннан өлгерергә кирәк.
· Бу хикәядә сүз кем турында бара?
· Өлгер нинди малай ?
- Нинди кешегә өлгер дип әйтәләр? (Өлгер, уңган, бар эшкә дә өлгерүче кешене өлгер дип атыйлар).
-
Сезнең дә Өлгер кебек буласыгыз киләме?
Ул безгә кунакка килгән һәм безне күзәтеп тора. Барыбыз да дәфтәрләрне ачып бүгенге число, сыйныф эше дип язабыз һәм матур язуны башкарабыз.

                     2) Матур язу. Сссс ссс ССС
-Балалар, халкыбызның бик мәгънәле бер әйтемен искә төшерик. (экранда язылган)

I. Актуальләштерү.

1) Тест ярдәмендә укучыларның белемнәрен тикшерү.


ТЕСТ

1. Исем нәрсә белдерә?

1) билгене

2) предметны

3) эшне

2. Исемгә нинди сораулар куела?

1) кем? нәрсә?

2) нишли?

3) нинди?

.

      2.  Сүзлек диктанты.
Укый, яза, сөйли, утыра, сөртә, ашый, җырлый.
3.Төп өлеш
- Бу сүзләр нинди сорауга җавап бирәләр?

3. Билгене белдергән сүзләргә күзәтү оештыру.
Торма,җиләк,балан,суган,кыяр билгеләрен белдергән сүзләргә сорау куй.

Ак,озынча,әче,каты. 
.             Кызыл, эре,йомшак,түгәрәк,әче.

                    Кызыл,вак,түгәрәк,әче.

                    Сары, түгәрәк,әче.

                   Яшел,озынча,төче.

Предмет  билгеләрен  белдергән сүзләр нинди сорауга җавап була?

4.Физкульминут
5.  "Кем күбрәк?" уены. Исемнәрнең билгесен белдергән сүзләр әйтергә.
Җиләк (тәмле, кызыл, татлы, зур, эре...) Бала (нәни, кечкенә, матур, елак, акыллы...)
Урам (зур, киң, тар, матур, озын, кыска, чиста, пычрак...) Шушы сүзләр белән телдән җөмләләр төзергә.
5.  "Бу нәрсә?" уены.
- Мин сезгә сүзләр әйтәм, ә сез нәрсә турыңда сүз барганын әйтегез.
 Татлы, кызыл, түгәрәк, буйлы-буйлы. (Карбыз.)
Кечкенә, ап-ак, куркак, йомшак. (Куян.) 
Чиста, тирән, түгәрәк. (Күл.) 
Яшел, энәле, зифа буйлы. (Чыршы.)
- Кызыл, ап-ак, яшел сүзләре нәрсәне белдерәләр? (Төсне.)
- Татлы сүзе нәрсәне белдерә? (Тәмне.)
- Түгәрәк сүзе? (Форманы.)
- Бу сүзләргә сорау куегыз. (Нинди?)
Төс, тәм, форманы башка төрле итеп билге дип әйтеп була. Нәтиҗә ясыйбыз: нинди? соравына җавап булып килгән сүзләр предметның билгесен белдерәләр. Алар текстны матурлыйлар, "бизиләр", аңларга ярдәм итәләр.
7. Дәфтәрләрдә 158 нче күнегүне эшләү (нинди? соравына җавап биргән сүзләрне  язарга).
8.  "Кем игътибарлырак?" уены. Укытучы әйткән сүзләрнең әни сүзенә туры килгәннәренә генә кул чабарга.
Сөйкемле, матур, яшел, чибәр, тирән, яхшы күңелле, түгәрәк, салкын, зифа буйлы, карлы, алтын куллы, кызыл, караңгы, көләч йөзле.
9.  Дәфтәрләрдә 160 нчы күнегүне эшләү (күп нокталар урынына тиешле сүзләрне куеп, җөмләләрне тутырып язарга).
 Өстәмә бирем: нинди? соравына җавап биргән сүзләрнең астына дулкынлы сызык сызарга.

10.  Укучылар, Өлгер безгә табышмаклар да алып килгән. Җавапларын таба алырсыз микән?
"Табышмакның җавабын тап" уены.
Табышмакның җавабын һәм нинди? соравына җавап биргән сүз​ләрне әйтергә.
Үзем вак-вак, йомры,
Мул итеп уңыш бирәм.
Вакытында җыймасагыз,
Өйдән чыгып йөгерәм.      (Борчак.)
Үзе кып-кызыл, күлмәге ямь-яшел.      (Карбыз.)
Тора зур, матур бер йорт:
Ишеге-тәрәзәсе юк, эче тулы халык.      (Кыяр.)
Йөзе ак, күзләре кара,
Көне-төне алга бара,
Үзе бер урыңда кала.      (Сәгать.)
11. Йомгаклау.
-Нинди? соравына җавап биргән сүзләр нәрсәне белдерәләр? Алар җөмләдә нинди роль үтиләр?
· Бүген килгән кунакларга һәм Өлгергә без үзебезнең белемнәребезне күрсәттек. Өйрәнгәннәребезне искә төшереп китик әле.
· Тактадагы сүзләр нинди кагыйдәгә нигезләнде?
Дәрестә бик актив катнаштыгыз рәхмәт сезгә. Өлгер дә сездән бик канәгать калды.

